
Бул макалада теманын тарыхый-методологиялык негиз-
дери көрсөтүлдү. Мында эң биринчи кезекте окуу программа-
ларынын тарыхына экскурс жасалып, жалпы обзор берилди. 
Алгачкы окуу программасы Ж.Шериев жана С.Момуналиев та-
рабынан түзүлүп, ал 2004-жылы Кыргыз-Өзбек университе-
тинин окуу китептерин даярдоо борборунда талкууланып, 
мектептерге сунушталды. Экинчи программа X-XI класстарга 
арналып, К.Акматовдун түзүүсүндө 2007-жылы жарыяланды. 
Бул эки программа түзүлгөндөн кийин окуу жүктөмдөрүнө 
жана мамлекеттик стандартка өзгөрүүлөр киргизилгенди-
гине байланыштуу андан кийинки программа А.Муратов жана 
К.Акматов тарабынан иштелип чыгып, 2008-жылдан тартып 
колдонууга жиберилди. 2014-2015-жылы КР билим берүү жана 
илим министрлиги окуу жүктөмдөрүнө өзгөртүүлөрдү киргиз-
гендиги, б.а., сааттардын кыскаргандыгына байланыштуу 
жогорудагы программа кайрадан иштелип чыкты жана бул 
документ азыр колдонуудагы окуу программасы болуп эсепте-
лет. Макалада жогорудагы программаларда адабий жомок-
тордун сунуштарылышы тууралуу маалыматтар берилет 
жана программалар салыштырылат. Ошондой эле окуу ки-
тептерине тарыхый-эволюциялык аспектиде обзор берилип, 
алардын дидактикалык-мазмундук маңызы талданат.   

Негизги сөздөр: окуу программасы, окуу китептери, ин-
новация, интерактивдүү технологиялар, окутуунун методдо-
ру, сабак, адабият сабагы, салттуу окутуу, жаңычылык.  

В данной статье представлены историко-методологи-
ческие основы данной темы. В первую очередь был сделан об-
зор истории учебных программ и дан общий обзор. Впервые 
учебная программа, созданная Дж.Шериевым и С.Момуналие-
вым,   была обсуждена в 2004 году в Центре подготовки учеб-
ников кыргызско-узбекского университета и представлена 
школам. Вторая учебная программа для X-XI классов создана 
К.Акматовым и опубликована в 2007 году. После создания этих 
двух программ были внесены изменения в учебную нагрузку и 
государственный стандарт, поэтому  последующая програм-
ма была разработана А.Муратовым, К. Акматовым  и направ-
лена в эксплуатацию в 2008 году.  В 2014-2015 гг. Министер-
ство образования и науки КР внесло изменения в учебную на-
грузку, другими словами в связи с сокращением часов вышеука-
занная программа была переработана, и этот документ те-
перь считается действующей учебной программой. В статье 

приводится информация о предоставлении литературных ска-
зок в вышеуказанных программах и проводится сравнение. Так-
же дается обзор учебникам в историко-эволюционном аспек-
те, анализируется их дидактико-содержательная сущность. 

Ключевые слова: учебная программа, учебники, иннова-
ции, интерактивные технологии, методы обучения, уроки, уро-
ки литературы, традиционное обучение, инновации 

The article deals with the historical and methodological bases 
of the theme. First of all, an excursion was made to the history of 
teaching programs and a general overview was given. The first tea-
ching program was created by J. Sheriev and S. Momunaliev, it was 
discussed  and in the center of preparation teaching books of Kyr-
gyz-Uzbek University in 2004 and was recommended to schools. The 
2nd program was dedicated for the X-XI grades authorized by 
K.Akmatov and it was published in 2007. Both programs were cau-
sed to the change of the curriculum and state standard. The next 
program was created by A. Muratov and K. Akmatov and has been 
used since 2008. In 2014-2015 the Ministry of Education and Scien-
ce of Kyrgyz Republic made some changes to the curriculum i.e. 
reduced hours and on that reason the program above has been revi-
sed and now it is considered the present teaching program. The ar-
ticle gives some information of presenting fairy-tales in the prog-
rams mentioned above and compares them. Textbooks are reviewed 
in the historical and evolutionary aspect and analyzed their didactic 
and conceptual meaning. 

Key words: curriculum, textbooks, innovation, interactive 
technologies, teaching methods, a lesson, a lesson on literature, tra-
ditional teaching, newness. 

1989-жылдын 23-сентябрь күнү «Кыргыз Рес-
публикасынын Мaмлекеттик тили жөнүндө мыйзa-
мы» кабыл алынган, мына ошол документтин 18-бе-
ренесинде мындaй деп жазылган: «Кыргыз Республи-
касынын билим берүү тутумунда мамлекеттик тил 
pеспубликалык жана (же) жергиликтүү бюджеттерден 
каржылануучу мeктепке чейинки билим берүү меке-
мелеринде, кесиптик билим беpүүнүн башталгыч, ор-
то жана жогорку окуу жайларында, кoшумча кесип-
тик билим беpүү мекемелеpинде окутуунун жана таp-
биялоонун негизги тили бoлуп саналaт. 

Окутуу расмий же бaшка тилдерде жүргүзүлгөн 
мектепке чейинки мекемелерде, жалпы oрто билим 
берүүчү мекемелерде (мектептерде, лицейлерде, гим-
назияларда), кeсиптик башталгыч билим берүү меке-
мелеринде oкутуунун бардык учурунда мамлекеттик 
тилди окутуу жана үйрөтүү камсыз кылынат. Окутуу 
pасмий жана башка тилдерде жүргүзүлгөн кесиптик 
орто жана жогорку окуу жайлаpында мамлекеттик 
тилди окутуу Кыргыз Республикасынын Өкмөтү таpа-
бынан белгиленген көлөмдө жүзөгө ашырылат. 

Жалпы билим беpүүчү мекемелеpде (мектептер-
де, лицейлерде, гимназияларда) мамлекеттик тил бo-
юнча жазуу жүзүндө класстан – класска көчүрүү, бү-
түрүү, ал эми кесиптик бaшталгыч, оpто жана жогор-
ку окуу жайларында кирүү жана бүтүрүү экзамендери 
милдеттүү түрдө киргизилет» [1, 8], - деп жазылган. 

Өзбек улутундагы калк Кыргыз Республикасы-
нын жалпы калкынын 14,14%ын түзөт жана аларда 
төрөлүү, демек, демографиялык өсүү жогорку дең-
гээлде. Өзбек тили кыргыз тили сыяктуу эле түрк ти-
лине киргендиктен, көпчүлүгү кыргыздар менен ала-
ка-катышта жашагандыктан өлкөдөгү башка улуттар-
га (орус, немец, белорус, украин, дунган, тажик) са-
лыштырмалуу тил билүү деңгээли бир топ жогору. 
Алар кыргызча адабияттарды түпнускада окуй алат 
жана окугандарын бир кыйла түшүнөт.  

«Кыргыз адабияты» предметинин башкы макса-
ты «Кыргыз Республикасынын мектептеринде пред-

меттик билим берүүнүн мамлекеттик стандарттарын-
да» төмөнкүдөй көрсөтүлөт: «Бөтөн тилдүү мектеп-
терде кыргыз адабиятын окутуунун максаты – кыргыз 
адабий казынасын кыргыз тилинде тааныштыруу ар-
кылуу кыргыз адабияты тууралуу жалпы түшүнүктө-
рүн калыптандыруу, кыргыз тилинен алган билимде-
рин, оозеки жана жазма речин өстүрүүгө көмөктөшүү, 
адабий чыгармалар боюнча түпкү элдин жалпы улут-
тук, этнографиялык, этнопедагогикалык өзгөчөлүктө-
рүн, менталитетин, психологиясын таанып билүү, 
адабияттын адептик, эстетикалык-гедонисттик, таа-
лим-тарбиялык, дүйнө таануучулук жана билим бе-
рүүчүлүк таасирин жаштарга сиңдирүү» [2]. 

Окутуу өзбек тилинде жүргүзүлгөн мектептерде 
жогорудагы 1989-жылдын 23-сентябрында «Кыргыз 
Республикасынын Мамлекеттик тили жөнүндө мый-
замы» кабыл алынгандан тартып адегенде «Кыргыз 
адабияты» предмети окутулган эмес, кийин да бир ка-
тар жыл окуу пландарына киргизилгени менен окуу 
программасы, окуу китептери түзүлбөгөндүктөн бул 
предмет үйрөтүлбөй жүргөн, анын ордун «Кыргыз ти-
ли» предмети толтурган. Биринчи окуу программасы 
Ж.Шериев жана С.Момуналиев тарабынан өзбек мек-
тептерине арналып түзүлгөн жана 2000-жылы Кыр-
гыз-Өзбек университетинин Окуу китептерин даяр-
доо борбору тарабынан басылып, мектептерге тара-
тылган [3]. Ал программада жомоктор жана адабий 
жомоктор төмөнкүдөй сунушталган.

1-таблица 
Адабий жомоктордун Ж.Шериев жана С.Момуналиев түзгөн (2000) программада берилиши 

Классы Жомоктун автору, аталышы Берилген сааты 

V  Тоголок Молдо «Жер жана анын балдары» 3 

 Ж.Бөкөнбаев «Чептен эрдин күчү бек» 2 

 А.Осмонов «Толубай сынчы» 3 

VI Т.Үмөталиев «Күч бирдикте» 2 

IX Ж.Мамытов «Олоңбайыр» 3 

Баары:  13 саат 

Бул программадан кийин альтернативалуу экинчи программа К.К.Акматов тарабынан түзүлүп, ал X–XI 
класстарга гана арналып 2007-жылы жарык көрдү [4]. Аталган программа жогорку класстарда окулуучу чыгар-
маларды гана аныктап бергендиктен, ага адабий жомоктор киргизилген эмес.  

Кийинки программа А.Муратов жана К.Акматов тарабынан түзүлүп, 2008-жылы басылып чыкты [5].

 2-таблица 
Адабий жомоктордун А.Муратов жана К.Акматов түзгөн (2008) программада берилиши 

Классы Жомоктун автору, аталышы Берилген сааты 

V  К.Маликов «Санташ» 2 

 Ч.Айтматов «Маңкурт тууралуу баян» 3 

 Ж.Бөкөнбаев «Чептен эрдин күчү бек» 2 

 Ж.Садыков «Эненин жүрөгү» 2 

 С.Рысбаев «Адам – пери»  2 

VI К.Акиев «Акылман ата» 2 

 А.Осмонов «Толубай сынчы» 2 

 Р.Шүкүрбеков «Иттин жомогу» 1 

 Ч.Айтматов «Чыпалак бала» 2 

 К.Баялинов «Чабалекей менен жылан» 2 

 Р.Шүкүрбеков «Эки бөжөк» 2 

 Ч.Айтматов «Бугу-эне» 4 

 Ж.Мамытов «Буурул таңдын жомогу» 3 

VII А.Стамов «Үч мээрим» 2 

 К.Жусубалиев «Кожожаш мерген» 2 

Баары  32 саат 

 
Бул программа өзбек мектептеринде кыргыз ада-

биятын V-IX класстарда 2 сааттан (ар бир класска 
жалпы 68 саат), X-XI класстарды ар бир класска жу-
масына 1 сааттан бөлүнгөн кезде иштелген. Анда ада-
бий жомоктордон 15 чыгарма 32 саат менен сунуш-
талган.  

2014-2015-жылы КР билим берүү жана илим ми-
нистрлиги окуу жүктөмдөрүнө өзгөртүүлөрдү киргиз-
ген, б.а., өзбек мектептеринде кыргыз адабияты пред-
метинин жалпы сааты бир сааттан гана калып, жары-
мы кыскарган. Ошол кыскартууга байланыштуу 
А.Муратов жана К.Акматов адабият программасы-
нын жаңы варианттын түздү [6]. Бул программанын 
бөтөнчөлүктөрү тууралуу түзүүчүлөр 11 пункттан 
турган сунуштарын белгилейт [6, 4-5-бб.].  

Жогорудагы программаларда адабий чыгарма-
ларды, анан ичинен адабий жомокторду окутуунун 
жолдору жана ыкмалары да сунушталып, окутула 
турган адабий жомоктордун кандай багытта үйрөнүү 
керектиги белгиленген. 

Окуу китептери окуу материалын кеңири берүү 
жагынан окуучу менен мугалимдин ортосунда бирим-
дикти түзөт, андыктан адабий жомокторду үйрөтүү 
процессинде окуу китептерине чоң роль таандык.  

V класс үчүн «Кыргыз адабияты» окуу китеби 
[7] С.Момуналиев тарабынан жазылып, 2004-жылы 
Оштогу Кыргыз-Өзбек университетинин алдындагы 
өзбек мектептери үчүн окуу китептерин даярдоо бор-
бору тарабынан басып чыгарылган. Окуу китеби 
хрестоматия тибинде болгондуктан адабий жомок-
тордун тексттери кеңири берилген. Мисалы, Тоголок 
Молдонун «Жер жана анын балдары» жомогун су-
нуштоодо Жер жана анын балдары болгон Жамгыр-
дын, Суунун, Шамалдын, Оттун сөздөрү берилип, 
алардын айткандарын Жер жыйынтыктайт. Ырдын 
негизги идеясы тексттин ушул бөлүктөрүндө ачылат. 
Тексттер берилген соң төмөнкүдөй суроо жана тап-
шырмалар коюлат: 

1. Чыгарма эмне үчүн «Жер жана анын балдары» 
деп аталат? 

2. Жердин балдары кайсылар экен? 

3. Алардын (жердин балдарынын) талашы эмне-
де? 

4. Жердин балдарынын айткандарынын кайсы-
нысыныкын туура деп ойлойсуңар? Эмне үчүн? 

5. Жер балдарын эмнеге чакырды? 
6. Бул чыгарма мазмуну боюнча кандай чыгарма 

деп аталат? 
7. Өзбек адабиятынан ушуга окшош чыгарма оку-

дуңарбы, окусаңар салыштырып көргүлө? [7, 88-б.] 
Окуу китебинин авторунун өтүлгөн теманы су-

роо-жооптор менен талкуулап, бышыктаганы негизи-
нен максатка ылайык келет. Суроо жана тапшырма-
лар талкуулангандан кийин айрым сөздөрдүн кыргыз-
часы жана аларды өзбекчеси берилет, алар жамгыр, 
тиричилик, сай, мөңгү, торгой, байчечекей, төл, буу, 
чагылган, күкүк деген 10 сөз. Бул сөздөр негизинен 
кыргыз элинин турмушуна байланыштуу этнографиз-
мдер жана жаратылыш көрүнүштөрүнүн кыргызча 
аталыштары. Сөздүк жумуштары окуучуларды кыр-
гыз элинин турмуш шарты, жашоо-тиричилиги менен 
тереңирээк тааныштырууга мүмкүнчүлүк түзөт.  

VI класс үчүн «Кыргыз адабияты» окуу китебин-
де (автору С.Момуналиев [8]) адабий жомоктордон 
Т.Үмөталиевдин «Күч бирдикте» деген чыгармасы бе-
рилет. Чыгaрмада тoгуз уулдуу бир aбышка ошол бал-
дарын ынтымакка кантип чакыргандыгы өтө таасирдүү 
чагылдырылган. Балдар бири-бири менен уруш-талаш 
кылып, биринин сөзүн бири укпай, улуусу кичүүсүн 
уруп, бир туугандык мамилелери кыйрап жоголордо 
эмне кылууну билбеген ата акыл айтса угушпайт, муну 
көрүп кыйналат, жүдөйт. Анан элүү сабоо чыбык алат 
да, балдарына аны чогуу сындырууну талап кылат, эч 
кимиси сындыра албайт, анан бир-бирден сындыргыла 
дегенде баары сындырып салат, мына ушундан улам 
биримдикте болгула, күч бирдикте деп насаат айтат. 
Этникалык кагылыштар, кошуналар арасында улуттук 
чыр-чатактар боло калып жаткан азыркы шартта бул 
чыгарманын тарбиялык мааниси өзгөчө чоң. Бирим-
дикке, ынтымакка чакырган бул жомокту түшүндүрүү 
үчүн мугалим баштан өткөн окуяларды айтып бергени 
да эффективдүү ыкмалардан.  

С. Момуналиев жазган окутуу өзбек тилинде 
жүргүзүлгөн мектептердин VII класстары [9],  VIII 
класстары [10], IX класстары [11] үчүн окуу китепте-
ринде адабий жомоктор негизинен сунуш кылынган 
эмес. X класстары үчүн окуу китеби 2014-жылы 
С.Момуналиев жана К.Акматовдун авторлугунда 
чыкты [12]. Бул китепте да адабий жомоктор кирги-
зилбеген.  

